პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის, საქართველოს ეკონომიკისა და მდგრადი განვითარების მინისტრისა და  საქართველოს შინაგან საქმეთა მინისტრის
 ერთობლივი
ბრძანება N
  2020 წლის                                                ქ. თბილისი 

საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესის განსაზღვრის თაობაზე 	Comment by Irma Kitiashvili: ეს ეხება მხოლოდ საზღვრის კვეთას? ანუ საზღვრიდან  საკარანტინე სივრცეებში გადაყვანილ  საქართველოს თუ შერეული/უცხო ქვეყნის  ოჯახების მოქალაქეებს????	Comment by Irma Kitiashvili: სათაური ხომ არ უნდა დავაკორექწტიროთ?

მუხლი 1

საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესი

მუხლი 1. ზოგადი დებულებები
1. საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესის (შემდგომ – წესი) მიზანია:
ა) საკარანტინე სივრცეებში არსებული პირების შესახებ ინფორმაციის შეგროვება, ნაკადების მართვა, საკარანტინე სივრცეებში მყოფი პირების დიაგნოსტირებისა და საკარანტინე სივრცეებში დაყოვნების ვადების განსაზღვრა;
ბ) საქართველოს მოქალაქეების, შერეული ოჯახების (როდესაც ოჯახის ერთი ან მეტი წევრი არის საქართველოს მოქალაქე) შემთხვევაში უცხო ქვეყნის მოქალაქეებისა და მათი თანმხლები პირების მიერ თვითიზოლაციაში გადასვლის მიზნით, ელექტრონულ პროგრამაში განაცხადის შევსებისა და თანხმობის მიღების წესების დადგენა.
2. ეს წესი არ ვრცელდება იმ ქვეყნის მოქალაქეებზე ან მუდმივი ბინადრობის უფლების მქონე პირებზე, რომლებთანაც საქართველოს გახსნილი აქვს საზღვრები ტესტირების და/ან კარანტინის გარეშე.

მუხლი 2. ელექტრონულ სისტემაში საკარანტინე სივრცეში გადაყვანას დაქვემდებარებული პირების რეგისტრაცია
1. ელექტრონულ სისტემაში საკარანტინე სივრცეებში არსებული პირების რეგისტრაციას ახორციელებენ საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - საქართველოს ტურიზმის ეროვნული ადმინისტრაციის (შემდგომ - ადმინისტრაცია) მიერ დაკონტრაქტებული საკარანტინე სივრცეების წარმომადგენლები.
2. სისტემაში ამ მუხლის პირველი პუნქტით განსაზღვრული წარმომადგენლების მიერ ინფორმაციის შეტანა უნდა მოხდეს საკარანტინე სივრცეში კარანტინს დაქვემდებარებული პირის შესვლისთანავე შემდეგი პრინციპით:
ა) საქართველოს მოქალაქის შემთხვევაში სისტემაში უნდა მიეთითოს პირადი ნომერი;
ბ) უცხო ქვეყნის მოქალაქის შემთხვევაში სისტემაში უნდა მიეთითოს პირადობის დამადასტურებელი დოკუმენტის ნომერი (საზღვრის კვეთის შემთხვევაში მითითებული უნდა იქნეს საზღვრის კვეთის დროს დაფიქსირებული ნომერი).

მუხლი 3. ელექტრონულ სისტემაში შეტანილი მონაცემების დამუშავება

1. ელექტრონულ სისტემაში საკარანტინე სივრცეში გადაყვანას დაქვემდებარებული პირების შესახებ შეტანილი მონაცემების დამუშავება ხდება:
ა)  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - საგანგებო სიტუაციების კოორდინაციისა და გადაუდებელი დახმარების ცენტრის (შემდგომ - ცენტრი) მიერ;
ბ) ადმინისტრაციის მიერ.
2. ამ მუხლის პირველი პუნქტით განსაზღვრული სტრუქტურებიდან:
ა) ცენტრი ადასტურებს საკარანტინე სივრცეებიდან გასაშვები პირების სიას, რომელიც შეიძლება განსაზღვრული იყოს თვითიზოლაციაში გადასვლით, საკარანტინე სივრცეში დაყოვნების პერიოდის დასრულებით, საკარანტინე სივრცის ცვლილებით ან პირის სამედიცინო დაწესებულებაში გადაყვანით;
ბ) ადმინისტრაცია, საჭიროების შემთხვევაში  ახორციელებს მათ მიერ დაკონტრაქტებული საკარანტინე სივრცეების წარმომადგენლების მიერ შეტანილი მონაცემების გადამოწმებას.
3. ადმინისტრაციის მიერ დაკონტრაქტებული საკარანტინე სივრცეების წარმომადგენლები თავიანთი დაწესებულების ფარგლებში ახორციელებენ ცენტრის მიერ განსაზღვრული პირების საკარანტინე სივრცეებიდან გაშვების შესახებ ინფორმაციის სისტემაში დაფიქსირებას. 

მუხლი 4. თვითიზოლაციის განაცხადის შევსების წესი

	1. ელექტრონულ პროგრამაში განაცხადი ივსება და ცენტრს წარედგინება:
ა) საქართველოს მოქალაქეების მიერ;
ბ) შერეული ოჯახების შემთხვევაში (როდესაც ოჯახის ერთი ან მეტი წევრი არის საქართველოს მოქალაქე)  უცხო ქვეყნის მოქალაქეებისა და მათი თანმხლები პირების მიერ.
2. ამ მუხლის პირველი პუნქტით განსაზღვრულ პირებს, განაცხადის შევსება შეუძლიათ:
ა) გარკვეული გარემოებების/სოციალური ფაქტორების არსებობისას, (ჯანმრთელობის მდგომარეობა, შშმ, არასრულწლოვნობა, ხანდაზმულობა (70 წლის და ზევით),  რომელიც ამართლებს თვითიზოლაციაში პირის ყოფნის უპირატესობას;
ბ) ინდივიდუალურად ან ერთდროულად რამოდენიმე პირის მონაწილეობით (ჯგუფურად).
            4.  განაცხადი ივსება ელექტრონულ პროგრამაში ვებგვერდის - www.stopcov.ge -ის მეშვეობით.
5. განაცხადი ელექტრონულ პროგრამაში ივსება ქართულ ან ინგლისურ ენაზე. სახელისა და გვარის გრაფა ივსება ინგლისურ ენაზე, ისე, როგორც ოფიციალურ დოკუმენტშია მითითებული ტრანსკრიფციით.
6. ამ მუხლის პირველი პუნქტით განსაზღვრული განაცხადის შემვსები პირი ვალდებულია,  განაცხადის შევსებისას ელექტრონულ პროგრამაში ატვირთოს მოქმედი პირადობის დამადასტურებელი დოკუმენტის ასლი, ჯანმრთელობის მდგომარეობის დამადასტურებელი დოკუმენტაცია, შერეული ოჯახების შემთხვევაში (როდესაც ოჯახის ერთი ან მეტი წევრი არის საქართველოს მოქალაქე) და მათი თანმხლები პირების მიერ-ნათესაური კავშირის დამადასტურებელი დოკუმენტაცია (ქორწინებისა და დაბადების მოწმობის ასლები) ან სხვა შესაბამისი დოკუმენტაცია ქართულ ან ინგლისურ ენაზე.
7. განაცხადში მითითებულ ინფორმაციაზე და მის სისწორეზე პასუხისმგებელია განაცხადის შემვსები პირი.

მუხლი 5. ელექტრონულ პროგრამაში განაცხადის განხილვისა და გადაწყვეტილების მიღების წესი

1.  პასუხისმგებელ უწყებას წარმოადგენს ცენტრი.
2. განაცხადის განხილვა ხორციელდება ორდონიანი დადასტურების პრინციპით.
3. ცენტრის მერ განისაზღვრება პირველი და მეორე დონის დადასტურების უფლებამოსილი პირი ან პირთა ჯგუფი, რომელსაც/რომლებსაც, ასევე, განესაზღვრება ელექტრონულ პროგრამაში წვდომის უფლებამოსილება.
4. პირველი დონის დადასტურების დროს ხდება განაცხადის შესწავლა, დოკუმენტაციისა და თვითიზოლაციის ადგილის გადამოწმება და შესაბამის პირებთან დაკავშირება, რის საფუძველზეც მიიღება პირველი დონის გადაწყვეტილება თანხმობის გაცემის ან თანხმობის გაცემაზე უარის თქმის თაობაზე.  
5. მეორე დონის დადასტურების დროს ხდება პირველი დონის დადასტურებაზე უფლებამოსილი პირის მიერ მიღებული გადაწყვეტილების გაცნობა (საჭიროების შემთხვევაში, დამატებითი განხილვის მიზნით, პირველ დონეზე დაბრუნება) და თანხმობის გაცემის ან თანხმობის გაცემაზე უარის თქმის თაობაზე მიღებული გადაწყვეტილების  განმცხადებლისათვის გაგზავნა ამ წესის შესაბამისად.
6. განცხადების განხილვა ხორციელდება ცენტრის მიერ განცხადების მიღებიდან 5 კალენდარული დღის ვადაში.
7. ცენტრის მიერ განაცხადის განხილვისას დადებითი გადაწყვეტილების შესახებ  ინფორმაცია მიეწოდება საკარანტინე სივრცის სამედიცინო პერსონალს და საქართველოს შინაგან საქმეთა სამინისტროს სსიპ დაცვის პოლიციის დეპარტამენტს.
8. ცენტრის მიერ მიღებული დადებითი გადაწყვეტილება ძალაშია მიღებიდან 10 კალენდარული დღის განმავლობაში.
9. ცენტრი თანხმობის გაცემაზე უარს აცნობებს განმცხადებელს,  იმ შემთხევაში, თუ:
ა) განაცხადი შევსებულია არასრულად ან არასწორად;
ბ) არ დასტურდება  თვითიზოლაციის მოთხოვნის მიზნობრიობა; 
გ) განაცხადში მითითებული მისამართი ვერ აკმაყოფილებს თვითიზოლაციის პირობებს.
  
	10. ცენტრი განიხილავს განაცხადს და წყვეტს წარმოებას, იმ შემთხევაში, თუ განაცხადის შემვსები პირის მიერ მოხდება შეტყობინება ვიზიტის გაუქმების ან გადადების თაობაზე.

მუხლი 6. პირის თვითიზოლაციაში გადასვლისა და მონიტორინგის პირობები
1. განაცხადის განხილვისა და დადებითი გადაწყვეტილების მიღების შემდეგ, აპლიკანტი სასტუმროში შესვლიდან არაუგვიანეს 48 საათში გადადის თვითიზოლაციის მისამართზე.
2. თვითიზოლაციის მისამართამდე პირი ტრანსპორტირებას თავად უზრუნველყოფს.; 
	3. საზოგადოებრივი ჯანდაცვის ცენტრი და ასევე, საქართველოს შინაგან საქმეთა სამინისტრო, კომპეტენციის ფარგლებში უფლებამოსილნი არიან გააკონტროლონ  თვითიზოლაციაში მყოფი პირის მიერ თვითიზოლაციაში ყოფნის პირობების დაცვა, რაც მოიცავს, მათ შორის, მის ფიზიკურად ადგილზე გადამოწმებას, პერიოდული სატელეფონო ზარების განხორციელებასა და საქართველოს კანონმდებლობით პირდაპირ გათვალისწინებული სხვა საშუალებებით:
	ა) საზოგადოებრივი ჯანდაცვის ცენტრი თვითიზოლაციაში მყოფი პირის მიერ თვითიზოლაციის პირობების დარღვევის შესაბამისი ფაქტის ან/და ინფორმაციის არსებობის შემთხვევაში ატყობინებს საქართველოს შინაგან საქმეთა სამინისტროს აღნიშნულის შესახებ;
	ბ) თვითიზოლაციისა და კარანტინის წესების დარღვევის ფაქტის ან/და წესების დარღვევაზე ინფორმაციის არსებობის შემთხვევაში რეაგირებას ახდენს საქართველოს შინაგან საქმეთა სამინისტროს შესაბამისი დანაყოფი, რომელიც უფლებამოსილია, ადმინისტრაციული სამართალდარღვევის საქმე განიხილოს ადგილზე და სამართალდამრღვევს ადგილზევე შეუფარდოს ადმინისტრაციული სახდელი საქართველოს კანონმდებლობით დადგენილი წესის შესაბამისად.

	


